
Ceisteanna 1-5 le déanamh

1. Scríobh aiste (ca. 600 focal) ar cheann amháin de na hábhair seo a leanas:

(i)
Níor cheart go mbeadh ábhar acadúil le déanamh ag mic léinn B.Oid.

(ii)
Ní hionann saibhreas agus sonas.

(iii) Pop Idol, Big Brother agus a leithéid sin – teilifís mhaith nó cur amú ama?

(iv) Tá ról lárnach ag an gcúrsa BA i gColáiste Phádraig.

(v) Crá croí.

(vi) Buntáistí agus míbhuntáistí na teicneolaíochta.

2. Aistrigh an sliocht seo go Gaeilge:

I’m getting tired of reading articles in magazines and newspapers about young people nowadays. It seems that very few people have anything good to say about teenagers. Young people are criticised for their laziness, their hairstyle, their clothes and their selfishness. No matter how hard you try, there is always someone who will be negative.

When you read all these reports it’s very hard not to feel downhearted. Personally speaking, I have worked very hard to get into College. Many of my friends feel the same way as I do because they also work hard in order to do well.

Many teenagers are involved in charity or voluntary groups nowadays. They don’t get paid for their work and they don’t go around looking for praise. Even here in College, many of my friends are in the St Vincent de Paul Society. It’s time people started to remember the Irish proverb, ‘Praise the young and they will flourish’.

3.  (a)
Abair cén inscne atá ag na hainmfhocail seo a leanas. Scríobh an focal i do fhreagarleabhar agus cuir ‘f’ nó ‘b’ lena thaobh.

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do fhreagarleabhar.

4.
Tá aighneas i mBaile na hAbhann agus baol stailce ag TG4 de bharr easaontais 
idir oibrithe agus bainisteoireacht an stáisiúin maidir le coinníollacha oibre agus 
cúrsaí pá. An tseachtain seo chugainn, beidh cruinniú ag baill foirne TG4 atá sa 
cheardchumann SIPTU, ag a bpléifear “an chéad chéim eile” a ghlacfaidh siad 
san aighneas. Thug urlabhraí ó SIPTU, Jimmy Jordan, le fios do Foinse nach 
bhfuil stailc oibre curtha as an áireamh acu. “Tá seasamh diongbháilte, 
neamhghéilliúil tógtha ag an mbainisteoireacht sa chás seo agus níl siad sásta le 
tamall anuas cruinniú a shocrú linn, fiú. Mar sin, tá sé an-deacair teacht ar 
réiteach. Beidh gníomh tionsclaíoch i measc na roghanna a chuirfear os comhair 
na mball an tseachtain seo chugainn. Cuirfidh mé mar seo é, nílimid chun 
géilleadh go bog,” a deir Jimmy Jordan ó SIPTU. Thug leascheannasaí an 
stáisiúin, Padhraic Ó Ciardha, le fios go raibh “doras TG4 oscailte i gcónaí” 
agus go raibh siad sásta aon cheist a bheadh ag an bhfoireann a phlé. Tar éis don 
cheardchumann agus do bhainisteoireacht an stáisiúin teacht ar réiteach maidir le 
‘hAontú Tí’ nua faoi choinníollacha oibre i dtús an tsamhraidh, rialaigh an 
Chúirt 
Oibreachais i mí Mheán Fómhair i bhfabhar na bainisteoireachta agus i 
gcoinne éilimh na n-oibrithe. Vótáil baill an cheardchumainn, a bhfuil suas le 50 
acu ag 
obair i mBaile na hAbhann, i gcoinne bhreithiúnas na Cúirte. Tá fostaithe 
TG4 ag iarraidh bheith ar comhchéim le hoibrithe RTÉ ó thaobh pá de. Sa chás a 
chuir siad os comhair na Cúirte Oibreachais, dúradh “nach bhféadfaí glacadh leis 
go mbeadh duine atá ag craoladh i nGaeilge ar phá níos ísle ná a mhacasmhail 
atá ag craoladh i mBéarla”. Tá athbhreithniú ar scéim phinsin an stáisiúin á 
éileamh ag SIPTU chomh maith. Tá foireann TG4 ar cheann de dhá ghrúpa san 
earnáil phoiblí nach bhfuil scéim phinsin shochair shainithe acu. Baineann na 
héilimh eile le pá sealoibre, le saoire bhliantúil agus le soláthar seirbhísí crèche. 
Tá na héilimh seo bunaithe, a deir SIPTU, ar an ardú mór táirgiúlachta ag TG4 
le blianta beaga anuas, agus ar na dualgais bhreise atá ar fhostaithe TG4 dá réir 
sin. Tá SIPTU ag maíomh go bhfuil ardú 123% tar éis teacht ar líon na n-
uaireanta craolacháin atá á gcur ar fáil ag baill SIPTU ar fáil ón mbliain 2001 i 
leith.
Roghnaigh as an sliocht sin thuas:

(i) Sampla AMHÁIN den Ainm Briathartha agus sampla AMHÁIN d’Ainmfhocal Dílis.

(ii) Sampla AMHÁIN den Dobhriathar agus samplá AMHÁIN de Chónasc.

(iii) Sampla AMHÁIN de Réamhfhocal Simplí agus sampla AMHÁIN d’Fhorainm Réamhfhoclach.

(iv) Sampla AMHÁIN d’ainmfhocal sa Tuiseal Tabharthach Uatha agus sampla AMHÁIN d’ainmfhocal sa Tuiseal Tabharthach Iolra.

(v) Sampla AMHÁIN den Ainmfhocal Teibí agus sampla AMHÁIN den Ainmfhocal Baininscneach.

5.
An bhfuil aon áit ag an gcnuasach seanscéalta Scéilín ó Bhéilín i gcuraclam an 
lae inniu? Déan tagairt i do fhreagra do thrí cinn de na scéalta seo a leanas: An 
Cat is an Luch, An Píobaire, Fionn agus an Fathach, Míorúilt na Nollag nó 
Cathair Conraoí.
NÓ

Cad é do thuairim faoi na hiarrachtaí atá á ndéanamh ar mhaithe le cur chun cinn na Gaeilge sa lá atá ann inniu?

